
21-ИЮЛДИЗ муници-
пальный райондин админист-
рациядин аппаратдин сове-
щаниедал алай йисан 13-сен-
тябрдиз кьиле фидай муници-
пальный сечкийриз гьазурвал
акунин ва тешкилунин месэ-
лайриз килигна.Совещание-
дин кlвалахда райондин адми-
нистрациядин жавабдар ра-
ботникри,хуьрерин админист-
рацийрин кьилери,са жерге
идарайрин руководителри ва
къайда хуьзвай органрин ве-
килри иштиракна.

И месэлайрин гьакъин-
дай МР-дин администрация-
дин чкадин самоуправление-
дин органрихъ ва агьалийрин
арзайрихъ галаз кlвалахзавай
отделдин начальник Анвар
Абдулгьалимован докладдихъ
яб акална. Ада райондин ад-
министрацияди муниципаль-

ный сечкийриз гьазурвал аку-
нин гьакъиндай кьабулнавай
къараррин ва хуьрерин админи-
страцийрин решенийрин гьакъ-
индай информация гана.«Дагъ-
устан Республикадин муници-
пальный тешкилатрин кьилери
хкягъунин ва РД-дин  векилви-
лин органар тешкил хьунин
къайдадин гьакъиндай» РД-дин
закондихъ галаз кьадайвал МР-
дин Уставда ва хуьрерин адми-
нистрацийрин Уставра вахтун-
да дегишвилер тунвайди ва
абур РД-да авай РФ-дин Миню-
стдин управлениеда регистра-
ция авунвайди къейдна.

Совещаниедал рахай
ТИК-дин председатель Мамали
Генжалиева и месэлайрай ту-
хузвай кlвалахда куьмек ва къу-
ват гузвай райондин руковод-
стводиз чухсагъул малумарна.
Алай вахтунда сечкийриз гьа-

зурвал акунин ва тешкилунин
месэлайра са жерге делилрай
МР кlвенкlвечи чкайрал алай-
ди ва кардик квай законода-
тельстводихъ кьадайвал рай-
онда кандидатар регистрация
авунин кlвалахни къайдадик
кваз физвайди лагьана.

«Магьарамдхуьруьн рай-
он» МР-дин кьил Фарид Загьи-
диновича къейд авурвал,
Дагъустан Республикадин кьил
Абдулатипов Рамазан Гьажи-
мурадовичан фикирдалди рес-
публикада управляемость
гуьнгуьна хтун ва иниз килигна
власть халкьдиз мукьва авун
яни депутатрин корпус хуьруьн
дережада тешкилун гьахълу
тирди къалурзава.

  Совещаниедал са жерге
маса месэлайризни килигна.

 СЕЧКИЙРИЗ ГЬАЗУРВАЛ АКВАЗВА

Шикилда: Совещание
физвай вахт.

АЯЛДАЛ ЧАН ПУД варз
хьайила акьалтзава, амма
дидеди адан юзунар I8-20
гьафтедилай гьиссзава. 28
гьафте хьайила адан юзунар
артух жеда, вучиз лагьайтIа
ачух чка гзаф жезва.Вичин
сифте камар ада кIвачер аял-
дин кIвалин цлара эцягъуни-
лай башламишзава. Малум
тирвал, сагъламвал мягькем
аялдин юзунар йифен сятдин
кIуьдалай садалди давам же-
да.Юзунар яваш хьун сагъсуз-
вилин лишанар я. Иниз килиг-
на дидеди са сят экуьнахъ,са

сят нисинихъ ва нянихъ аял-
дин юзунрал гуьзчивал тухва-
на кIанда.

 Вучиз гуьзчивал са ся-
тина йикъа пуд сеферда ту-
хузва?

Аялдиз вичин ксудай ва
юзадай вахт ава. Гьавиляй
«ЦIудалди гьисаба» тест иш-
лемишайла дидедиз вичиз
аялдин гьалдикай  хабар
жеда. Эгер дидеди экуьнахъ
гьисабай юзунар цIудав
агакьзавачтIа ва йикъан вах-
тунда ийизвай ахтармишунра
абурун кьадар тIимил жезватIа

    ЧИР  ХЬУН  ЧАРАСУЗ  Я

Духтурди меслятзава

ГЬАМИША КЪАЙДАДИК
кваз  дишегьлийрин консуль-
тациядиз атун, бедендиз къу-
лай парталар,кIвачин къапар
алукIун, гьар юкъуз жендек
чуьхуьн, михьи гьавадал
къекъуьн, физический упраж-
ненияр авун, суткада муьжуьд
сятина ксун, сагълам аял хьун
патал дуьзгуьн тIуьнар ишле-
мишун, рационда некIедин
продуктар, як, балугъар, къу-

шарин як (артух ягълу гала-
чир) ишлемишун, техилдин
(кашаяр, фу, макаронар) ва
майвайрикай (картуфар,гьар
жуьредин келемар,газарар,-
чугъундурар) тIуьн, йикъа 400
грамм таза емишар, майваяр
тIуьн, мукьвал-мукьвал
тIимил-тIимил тIуьн, ягълуяр,
цIуь, копченный шейэр, ши-
ринлухар ишлемиш тавун,
хъвазвай цин кьадар I,5-2

   КIВАЧЕЛ  ЗАЛАНБУРУЗ  МЕСЛЯТАР

тади гьалда дишегьлийрин
консультацияда авай духтур-
дин патав атунин чарасузвал
ава.

литрдилай артух тахьун мес-
лят къалурзава.

Аял жедалди вахтуни-
лай вилик руфунин кIаняй
къати тIалар ядайла, ивидин
чиркер пайда хьайила,
кIвачерин куьлер, руфунар,
гъилер ва чин дакIвадайла,
цварадин кьадар тIимил, дав-
ление хкаж хьайила, аялдин
кIвале авай ятар авахьдайла,
I2 сятина аял юзан тийидай-
ла духтурдиз атун чарасуз я.

 ЖУВАН  САГЪЛАМВАЛ  ПАТАЛ
АЯЛ  ХЬАЙИДАЛАЙ

гуьгъуьниз гьар са дишегьли-
ди вичин ва аялдин сагълам-
вилихъ гелкъуьн патал сиф-
те нубатда михьивал хвена
кIанда .  Аялдиз тIуьн гудай-
ла махсус парталар алукIун,
дидедин руфун чкадал хтун
патал 3 – 5 гьафтеда бандаж
кутIунун, запун ва гьар жуь-
ре гелар ишлемишиз беден,
гьаяяр чуьхуьн , витамин-
ралди девлетлу тIуьн ишле-
мишун, минеральный кьеле-
ралди, углеводралди девлет-
лу емишар, майваяр тIуьн,
нек, туьнт тушир ширин чай

ва емишрин мижеяр ишле-
мишун меслят къалурзава.
Хурудихъ аял галай дишегь-
лиди спирт квай шейэр, туьнт
приправаяр  ишлемишна
виже къведач.

Аял хьанвай дишегьли-
дин гьалдиз килигна адаз
духтурди махсус физический
упражненияр тайинарда.
Итимдихъ галаз алакъаяр
аялдин кьве варз хьайила
давамарда, Хурудихъ аял
галаз кIвачел залан хьун
хъсан туш. Аял хьанвай ди-
шегьли яваш - яваш кIвалин
кIвалахрик гатIумна кIанда.

Залан кIвалахар авуна виже
къведач.

Аял хьайидалай    гуь-
гъуьниз   авахьзавай ивидин
чиркерин кьадар къверда-
вай артух жезватIа, таб
акьалтзаватIа, нефесдиз
тади гузватIа , ифин
акьалтнаватIа, хуруяр ва я
кIвенкIвер дакIуна, яру хьа-
на тIар  жезватIа, цвар
кIвахьзаватIа ва я цвар
ийидайла тIа жезватIа. ан-
рай иринар авахьзаватIа
гьасятда духтурдиз хабарна
кIанда.

          Р.Гьуьсейнова,
         акушер-гинеколог

11-ИЮЛДИЗ  Москов-
ский областда кикбоксдай
Россияда виридалай
хъсанбур яз хкянавай кик-
боксеррин турнир кьиле
фена.Турнирдиз гьар реги-
ондай лайихлу боксерар
хкянавай. И турнирда  чи
районэгьли, 2014-йисуз
кикбоксдай Европадин
чемпион хьайи Рагьим
Алиевани иштиракна.Про-
фессиональный версиядай
вичин заланвилин катего-
риядай( заланвилин кате-
гория вишелай виниз я ) са
шумуд сеферда рингдал
экъечIай Рагьима гьар жен-
гина  вичин алакьунар ,
къастунал кIевивал къа-
лурна.  Финалдин женгина
гъалиб хьайи  Рагьима

чемпионвилин чIул къазан-
мишна ва мад сеферда ви-
чин лайихлувал тестикьар-
на.

Къейд авуна к1анда
Рагьима спортдин и жуьре-
дай сифте камар къачуз
башламишайдалай инихъ
адаз, алай вахтунда «Ма-
гьарамдхуьруьн район»
МР-дин кьил Фарид Загьи-
динович Агьмедова гьами-
ша куьмекдин гъил яргъи
авуна. И сефердани тур-
нирдиз физвай Рагьимаз
Фарид Загьидиновича еке
куьмек гана. Аферин Рагь-
имаз,ам авур ихтибардиз
вафалу хьана.Чи районэгь-
ли ихьтин дережадиз хкаж
хьун дугъриданни дамах-
дай кар я.

 Амма  Рагьиман
рикIик мадни винелди фин,
хайи хуьруьз,райондиз,
Ватандиз анжах гъалибчи
яз хтун гала. Ик1 ада алай
йисан октябрдин вацра
Сербияда кикбоксдай кьи-
ле фидай дуьньядин чем-
пионатда ва декабрдиз К-1
версиядай кьиле фидай
профессиональный женге-
ра иштиракунин   мурад-
далди гьазурвал аквазва.

 Чна Рагьим Алиеваз
хьанвай агалкьун рикIин
сидкьидай мубаракзава.
Къуй идалай кьулухъни
хайи райондин, Ватандин
тIвар вине твазвай игит
хцихъ мадни кьакьан
гьуьндуьрриз хкаж жедай
къуватар хьурай!

 МАД ГЪАЛИБЧИ ЯЗ ЭКЪЕЧIНА
С П О Р Т

ЭВЕЗИЗ  ТЕЖЕР  КСАР
авайди  туш  лугьуда.Зи  фи-
кирдалди,ибур  дуьз  келимаяр
туш. Экуь,   михьи,  гъейрат-
лу, викIегь,  надир  жуьредин
ксар эвезиз  тежер  ксарни
авайди я. ЦIуд  йис  идалай  ви-
лик  чун  алай  аямдин  Дагъус-
тандин  тарихда  виридалай-
ни  жанлу  ксарикай  сад  яз
хьайи Загьир  Сабирович  АРУ-
ХОВАКАЙ  магьрум  хьана 2005-
йисан  20- майдиз  кIвалин
подъездда  эцигнавай  гужлу
бомба  хъиткьинунин  нетижа-
да  республикадин  милли  по-
литикадин,  информациядин
ва  къецепатан  алакъайрин
рекьяй   министр  ва адан  са-
ламатвал  хуьзвай  кас  телеф
хьана. Дагъустандин  душман-
ри  лап  бажарагълу  журналис-
тдин,  Шаркь  патал  месэлай-
рал   машгъул  жезвай  алим-
дин,  алай  аямдин  СМИ-рин
зурба  тешкилатчидин ва хали-
сан  ватанпересдин  чандиз
къаст  авуна.  Сагъ  яз  амайтIа,
I4-  июлдиз  адан  55  йис  та-
мам  жедай.

ХАЛКЬДИН  ЖУРНАЛИСТ
МГУ-дин  журналистикадин

факультет  куьтягьай  жегьил пе-
шекарди  алатай  асирдин  80-  йи-
сарин  юкьвара  Дагъустандин  те-
леэфирда   гьасятда  вичин
лайихлу   чка кьуна.

 Экрандал  суалар  гуз,
къвалав  гвай  ксарихъ  галаз
кьил-кьилел  алай  суьгьбет  тухуз
алакьдай  кас   пайда  хьана.Пе-
шекарвилин  бажарагъдилай
гьейри, Загьираз  халисан   жур-
налист  патал гзаф  къиметлубур
тир  маса  ериярни  хас тир:  ада
вичин  хсуси   лайихлувал
кIевелай  хуьзвай,  гьахъ-адалат-
дихъ  лап   рикIивай  ялзавай.

  Чкадин  студиядин  «Квехъ
галаз  гуьруьшмиш  жезва…»
тIвар  ганвай,  девирдин  истеми-
шунриз  жаваб   хгузмачир
программа З.Арухован  чалиш-
мишвилерин  нетижада  гъиле-
гъилди  Дагъустандин  телевиде-
ниедин  лап  гьуьндуьр  дережа-
дин   программадиз   элкъвена.Э-
фирдай  здравоохранениедин,
ЖКХ-дин,  къанун-  къайда  хуь-
нин,  алишверишдин  месэлаяр

гурлудаказ  веревирдзавай.  Гила
министрри  чпиз  виликамаз  гьа-
зурнавай, абур   патал  къулай  су-
алриз  жавабар   гузвачир,абур
ачух эфирдай жергедин  агьалий-
рихъ  галаз  алакъада  гьатуниз
мажбур  жезвай,  ара  физ  абу-
рай  гьекьерни  авахьзавай.Гила
гьар са  касдив  телевидениедай
ийизвай  суьгьбетдик  экечIиз, чи-
новникриз  «цаз  алай»  суалар  гуз
жезвай.Сифте  яз  телевидение-
дин  санай-масаниз  тухуз   жедай
станцияр  Махачкъаладин  инсан
виридалайни  гзаф  квай  чкайрал
эцигзавай,  анра  къадагъа  ала-
чиз   рахаз  жедайвал  микрофо-
нар кутазвай. Гьа  чIавуз   махсус
къуллугърин  дуьньядин  тарихда
сифте  яз  республикадин  КГБ –
дин  руководителди  са  сятни  зу-
ран  муддатда  ачух  эфирдай  те-
летамашачийрин  суалриз  жава-
бар  ганай.Лугьуз  жеда  хьи,
Дагъустандин  телевидение  вири
планетадилай  кIвенкIве  аваз
физвай.

Дагъустандин  телевидени-
един  старший  редактор  яз,
Загьир  Арухован  репортажар  ва
документальный  фильмаяр  гьа-

зурзавай, общественно-полити-
ческий  программаяр  тухузвай,
гьакIни  цIийи проектар арадал
гъизвай. Гьа   икI, Дагъустандин
телевидениедин  эфирда  «Вири-
инсан  патал»  тIвар  ганвай    те-
лежурнал,  диндин   месэлайрай
савадлу  ийидай «Куь  кIвал къе-
ни  хьурай»  тIвар  ганвай  сад
лагьай  программа  пайда  хьана.-
Гаф кватай  чкадал  лугьун,  ис-
ламдин   месэлайрин   гъавурда
дериндай  авай  кас, араб  чIалал
фасагьатдаказ   рахазвай  кас  яз
,Загьира   исятдани  эфирдиз
экъечIзавай  и  программадин
тIвар  теклифайди я.Ада  Чечня-
дай  тир  журналистрихъ  галаз
санал  СССР-да  сифте  яз  реги-
онрин  уртах «Махачкъала-Гроз-
ный»   телемуьгъ  тешкилна  ва
ам  кьилени  тухвана. Ам  ватан-
дашрихъ  галаз  гуьруьшмиш жез-
вай, ада  чи  агьалийрихъ яб  акал-
завай,абурун  суалриз  жавабар
гузвай, алакьдайвал  куьмекдин
гъилни  яргъи  ийизвай.З. Арухов
чиновникри  фадлай  кIвач  эциг
тавунвай  чкайризни  кваз  физвай-
.Гьа  ихьтин  са  командировкадай
хтайла,ада  гьукумдарриз  хабар

ЗАГЬИР  АРУХОВАН  55  ЙИС
       ЭВЕЗИЗ  ТЕЖЕРДИ

авачиз,  чпин  гадарнавай  хуьруьз
хтана,  калер  ва  лапагар  хуьнал
машгъул  хьайи,  са  кIвач  квай
яшлу  касдиз  талукь  рикIиз  таъ-
сирдай  хьтин  агьвалат  ахъай-
най. Чкадин  чиновникри  Мегьа-
медалидиз- а яшлу  касдиз-  чкIай
гьалдиз  атанвай  хуьр  гуьнгуьна
хтунин  карда  манийвалзавай.А-
буру  и  касдин  ферма
чукIурна,ам  гужуналди  (ирид
сеферда! )  гъилерни
кутIунна,дуьзендиз  авуд  хъуву-
на,  гьатта   изолятордани    ацу-
кьарна. Амма  вичиз гьикьван
басрухар  гузвайтIани,  гьукумдар-
ривай  Мегьамедали
муьтIуьгъариз жезвачир, ам  мад
багъри  хуьруьз  хквезвай.Кайва-
нидихъ  галаз  санал  ада  вичин
кIвал,  майишат  гуьнгуьна  хутаз-
вай.

«Хьана  кьван,хьанач
кьван  са  къужани къари»  тIвар
алаз  журналист Загьир  Арухо-
вани  оператор  Къурбан  Ибрагь-
имова  гьазурай  фильм  зегьмет-
диз,  багъри  накьвариз,  халисан
дагъвийриз  бахшнавай  гимндиз
элкъвена.И фильм  кьведра  Цен-
тральный телевидениедайни
къалурна.Уьлкведин  жуьреба-
жуьре  пипIера  яшамиш  жезвай
агьалийриз, чкIанвай  хуьруьз
хъфена, хевлет  хьанвай  касдихъ
галаз  алакъалу  агьвалатди  еке
таъсирна. Абуру  кьуьзуь  касдиз
чарар  кхьизвай,  куьмек  теклиф-
завай.

   ЖУВАНБУРУН  АРАДА
               ЧАРАДИ
  Муракаб  90- йисара  чи

уьмуьр  дибдай  дегишарна. Май-
дандиз  харчи  гзаф  кьадар  ксар
экъечIна. РикIел  аламайвал,ну-
батдин  сечкийрилай  гуьгъуьниз
чна   телевиденида  халкьдин  де-
путатриз   талукьарнавай  вере-
вирдерин  материал  гьазурнай.-
Са  машгьур  юристди  саки  са
пай  депутатар-30-дав  агакьна
ксар-са  вахтара  суд-дувандик
акатайбур  тирдан  патахъай  ма-
лумарнай.

   Ихьтин  акьалтIай  агъур
шартIара,политик яз Загьир  Ару-
хован   машгьурвал  хкаж жез
башламишна.I998- йисан  эхирра
ам   Дагъустан  Республикадин
милли  политикадин,  информа-
циядин  ва къецепатан  алакъай-
рин  рекьяй  министрдин  замес-
тителвиле   тайинарна. Ада  со-
ветриндилай  гуьгъуьнин  девир-
дин  виридалайни  жанлу, бажа-
рагълу,эдеблу  политикрикай  сад
тир  Мегьамедсалигь  Мегьаме-

дович  Гусаеван  командада  гъи-
ле-гъилди  лайихлу  чка  кьуна. Ми-
нистерствода  Загьир Арухов  мил-
ли  алакъайрин  рекьяй  государ-
стводин  политикадин  дибар
мягькемарунин ва сад тир  инфор-
мационный  майдан  хуьнин  ме-
сэлайрал  машгъул   жезвай. Ада
гьа  са  вахтунда  алай  аямдин
исламдин  ва  геополитикадин   ме-
сэлаярни  илимдин  рекьелди  ах-
тармишзавай.Ада  вичин   рахун-
ра,илимдин  макъалайра   ва ктаб-
ра  Кеферпатан  Кавказдин
вакъиайра  политический  ислам-
ди  къугъвазвай  ролдиз  ва кьаз-
вай  чкадиз  кьетIен фикир  гузвай.
Жегьил  политикди   Россияда  эк-
стремизмдиз  нетижалудаказ  ак-
сивал  авун  патал  виче  полити-
ческий, яшайишдин, экономика-
дин,  правовой,  идеологиядин  ва
маса  терефар  вилив  хуьзвай
программа  туькIуьрун  ва  уьмуь-
рдиз  бажармишун  чарасуз яз  гьи-
сабзавай.

  Экстремистрихъ  галаз  ту-
хузвай   и женгина  информацион-
но-  пропагандиствилин  кIвалах
гьикьван  важиблу  ятIа,гьа  кар  пе-
шекар  журналист яз Загьир  Ару-
ховаз   республикада  гьар  нелай
хьайитIани хъсандиз  чизвай. Ада
министерстводин  патав  сифте
нубатда  "Кавказ-ХХI асир"   тIвар
ганвай  информационно-аналити-
ческий  агентство  тешкилна  ва  и
къурулушдиз  регьбервални  гана,
адан  патарив  машгьур  пешека-
рар агудна.I988- йисуз  ада вичин
дустарихъ галаз  санал  Кеферпа-
тан  Кавказда  сифтегьанди тир
государстводинди  тушир    газет  -
гьафтеда садра  акъатдай  «Инте-
рес»  тIвар  алай  информацион-
но-  просветительский  газет  теш-
килна.90-йисарин  сифте кьилера
лагьайтIа,ада  «Чи  Дагъустан»
ва  «Мусурманрин  цивилиза-
ция»  журналрин  редакторвални
авуна.

Республикадин  СМИ-ри
агъур вахтар кечирмишзавай. Ихь-
тин  шартIара  Загьир  Арухова
республикадин   информационный
хатасузвилин  концепция
туькIуьрна. Властрин  кIвалах  та-
мам  дережада  ва  гъиле-гъилди
къалурун  патал  ада  алай  аям-
дин  радио,  республикадин  ин-
формационный  агентство,  спут-
никрин  телевидение,  гьакIни
вири  министерствояр  патал  сай-
тар  кардик  кутун   теклифна.

З.Арухован  и фикиррин  те-
реф  министр Мегьамедсалигь
Мегьамедович  Гусаевани  хвена,

амма   а  девирда   республикадин
властри  информационно-  идео-
логический  кIвалахдин  важиблу-
вилиз  бес  кьадар  къимет  ганач.
«Арухован  проект» (республика-
дин  информационный  система
вилик  тухунин  барадай  Загьир
Арухова  теклифай  программадиз
юлдашри  гьа  икI  лугьузвай)  кьи-
лиз  акъудун  кьулухъ  яна.

Дагъустандин  журналистри
ва уьлкведин  маса   регионра авай
абурун дустари  террористрихъ  га-
лаз   тухузвай  информационный
ва  идеологический   женгина  а
чIавуз  дибдин  дегишвал  хьун
таъминарнай.I999- йисан август-
диз-сентябрдиз  Загьир  Арухова
тешкилай  информационный
кIвалахдал  федеральный  ва  рес-
публикадин  властри къимет  эциг-
на  ва адаз «Ватандин вилик
лайихлувилерай» II  дережадин
ордендин  медаль  гана.

Шаркь  патал  поэзиядин
гъавурда  дериндай  авай  кас,
адан  къадир авай  кас  яз  хьайи
Загьира  араб ва  фарс  чIаларал
шиирар  хуралай  кIелдай.Адаз
тарих, милли  культура  ва адетар
тариф  ийиз  жедай   тегьерда  чи-
дай. Ада  алимрихъни  диндин
къуллугъчийрихъ, малимрихъни
студентрихъ, фермеррихъни  ба-
лугъчийрихъ галаз  фасагьатдаказ
рахунар кьиле  тухудай.Вичел
чIугвадай  кьетIен  бажарагъ  авай
кас  тир  адахъ  инсанри  ялдай.
Гъилел  михьи  ва  гъейратлу  кас
тирвиляй, хейлин  чиновникриз
адакай  хуш къведачир,абуру  За-
гьирахъай  гьатта  вилни  къяза-
вай.Дагъустанда  цIийи  массовый
коммуникацияр (телевидение,   ин-
формагенство ва мсб.)  тешкилу-
нин карда Загьир Арухован
лайихлувилерал  виниз тир  къи-
мет  эцигзавай  федеральный ва
республикадин  СМИ-рин  са  чIехи
къифле  мухбирри,журналист-ми-
нистр  эбеди  яз  рикIел  хуьдай-
вал, адан  тIвар гьа  вичи  тешки-
лай  СМИ-рикай  садаз  гун  тек-
лифна.Амма  властри  и  кардик
хев  кутунач.

«Адетдин  уьмуьрда  ам
эсиллагь  дамах  гвачир,  гзаф  кьа-
дар дустарин,танишрин  арада
вич   рикIин  ачухвилелди  тухудай
кас  тир,-рикIел  хканай  РАН-дин
ДНЦ-дин  этнополитический  ах-
тармишунрин  Региональный  цен-
трдин  илимдин чIехи  къуллугъчи,
философиядин  илимрин  канди-
дат,  доцент Къафлан  Ханбабае-
ва:-Государстводин  чIехи  къул-
лугърал алаз  адаз  я  квартира, я
дача  ганач.Ам  чавай 45  йисни
тамам   тахьанмаз  къакъатна, жер-
гедин дагъустанвийрин рикlера
экуь хиялар туна.

Администрация муници-
пального района «Магарамкен-
тский район» объявляет конкурс
на замещение вакантной долж-
ности муниципальной службы в
администрации муниципального
района «Магарамкентский рай-
он»:

в финансовом управле-
нии:

ведущий специа-
лист бюджетного отдела – стар-
шая должность муниципальной
службы – 1 единица

В конкурсе могут принять
участие лица, соответствующие
следующим квалификационным
требованиям:

наличие высшего экономи-
ческого образования.

Квалификационные тре-
бования к профессиональным
знаниям:

1) знание Конституции
Российской Федерации, феде-
ральных законов и иных норма-
тивных правовых актов Россий-
ской Федерации, Конституции
Республики Дагестан, законов
Республики Дагестан и иных нор-
мативных правовых актов Рес-
публики Дагестан, Устава муни-
ципального района, соответству-
ющих направлениям деятельно-
сти органа местного самоуправ-
ления, применительно к испол-
нению должностных обязаннос-
тей муниципальным служащим;

2) знание законодатель-
ства о муниципальной службе
Российской Федерации, законо-
дательства о муниципальной
службе Республики Дагестан;

3) знание нормативных
правовых актов, регламентиру-
ющих служебную деятельность;

4) специальные професси-
ональные знания, необходимые
для исполнения должностных
обязанностей;

5) знание правил деловой
этики;

6) знание основ делопро-
изводства;

Квалификационные тре-
бования к профессиональным
навыкам:

1) владение современны-
ми средствами, методами и тех-

нологиями работы с информа-
цией;

2) работа с документами;
3) организация личного

труда;
4) планирование рабоче-

го времени;
5) работа с людьми и ком-

муникабельность.
Условия прохождения му-

ниципальной службы определя-
ются федеральным и республи-
канским законодательством о
муниципальной службе.

Гражданам, желающим
принять участие в конкурсе в
течение 21 дня со дня опубли-
кования условий конкурса, не-
обходимо представить в Отдел
кадровой работы и информаци-
онного обеспечения админист-
рации муниципального района
следующие документы:

а) личное заявление;
б) собственноручно запол-

ненную и подписанную анкету
по форме, утвержденной распо-
ряжением Правительства Рос-
сийской Федерации от 26 мая
2005 г. № 667-р, с приложением
двух фотографий 3х4, выпол-
ненных в цветном изображении
без уголка;

в) копию паспорта или за-
меняющего его документа (со-
ответствующий документ
предъявляется лично по прибы-
тии на конкурс);

г) документы, подтверж-
дающие необходимое профес-
сиональное образование, стаж
работы и квалификацию:

копию трудовой книжки
или иные документы, подтвер-
ждающие трудовую (служеб-
ную) деятельность гражданина;

копии документов о про-
фессиональном образовании, а
также по желанию гражданина
– о дополнительном професси-
ональном образовании, о при-
своении ученой степени, учено-
го звания, заверенные нотари-
ально или кадровыми служба-
ми по месту работы (службы);

д) документ об отсутствии
у гражданина заболевания, пре-
пятствующего поступлению на

муниципальную службу или ее
прохождению.

Муниципальный служащий,
замещающий должность муници-
пальной службы в муниципаль-
ном органе муниципального рай-
она «Магарамкентский район» и
изъявивший желание участвовать
в конкурсе, подает заявление на
имя врио главы администрации
муниципального района «Мага-
рамкентский район».

Муниципальный служащий,
замещающий должность муници-
пальной службы в ином муници-
пальном органе и  изъявивший
желание участвовать в конкурсе
в Администрации, представляет в
Отдел кадровой работы и инфор-
мационного обеспечения админи-
страции муниципального района
заявление на имя врио главы ад-
министрации муниципального
района «Магарамкентский район»
и собственноручно заполненную,
подписанную и заверенную кад-
ровой службой муниципального
органа, в котором муниципальный
служащий замещает должность
муниципальной службы, анкету
по форме, утвержденной распо-
ряжением Правительства Россий-
ской Федерации от 26 мая 2005 г.
№ 667-р, с приложением двух
фотографий 3х4, выполненных в
цветном изображении без уголка.

Начало приема документов
для участия в конкурсе с 09.00 ч.
27 июля 2015 года, окончание в
16.00 ч. 17 августа 2015 года.

Документы принимаются в
рабочие дни (понедельник – пят-
ница) с 09.00 ч. до 12.00 ч. и с
13.00 ч. до 16.00 ч. по адресу:
368780, с.Магарамкент, ул. Гага-
рина, 2 (Здание Администрации),
Отдел кадровой работы и инфор-
мационного обеспечения,  тел: 8
(8722) 55-18-04.

Гражданам, допущенным к
участию в конкурсе, о дате, мес-
те и времени проведения второ-
го этапа конкурса будет сообще-
но не позднее чем за 15 дней до
его начала.

Конкурс будет проводиться
в здании Администрации муници-
пального района «Магарамкентс-
кий район».

    О Б Ъ Я В Л Е Н И Е

АЛАЙ  ЙИСАН  эхирралди
Россиядин  ВМФ-дин  ЧIулав
гьуьлуьн  флотдин цин  кIаникай
фидай  гимийрин  кьадар  пуд  се-
ферда   артух  жеда:  исятда  и
флотдихъ авай  «Алроса» Б 87I
гимидал  цIийи  кьве  луьткве
алава  хъжеда.Идан  гьакъиндай
«Ленты-ру»-дин   корреспонден-
тдиз   Россиядин  МВФ-дин  кьи-
лин  штабдай  хабар  гана. «Но-
вороссийск» ва «Дондал алай
Ростов»  гимияр Новороссийск-
да  цин кIаникай  фидай      луьт-
квейрин  кьилдин  кьуд  лагьай
бригададин  жергейра аваз жеда.

 «Кеферпатан флотда  ги-
мийрал  алай яракьрин  система-
яр  ахтармишунин  программа
агалкьунралди  кьилиз  акъудай-
далай  гуьгъуьниз  636-проектдин
«Новороссийск»  ва «Дондал
алай  Ростов»  тIварар   алай
сифтегьан гимияр  ЧIулав  гьуь-
луьн  флотдив  агакьарун  патал
гьазурвилин  кIвалахар  куьтягь-
зава,-къейдна  МВФ-дин  векил,
I- рангдин  капитан  Игорь Дига-
лоди.- Гъиле авай йисуз абур
Новороссийскдин  Гьуьлерин  дя-
ведин  къуватрин  базадиз  агакь-
да,ина  абур  датIана  бинеламиш
хьун  патал  талукь  тир  шартIар
яратмишнава»,- алава хъувуна
ада.ЦIийи  субмаринаяр  20I5 –
йисан  мартдиз  Новороссийскда
цIийиз  тешкил  хъувунвай  цин
кIаникай  фидай  луьтквейрин  4-
кьилдин  бригададин  составдик
акатда. Къведай  йисуз  бригада-
див  мад  кьуд  субмарина     ага-
кьарда.Абурукай кьвед  алай  вах-
тунда  Санкт –Петербургда
туькIуьрзава.Виликдай  гьеле
хабар  гайивал, ида  ЧIулав  гьуь-
луьн  флотдин  цин  кIаникай
фидай  гимийрин  къуватар  гуьн-
гуьна  хутадай   мумкинвал  гуда.

ПУДРА  АРТУХ  ЖЕДА

ТЕРРОРИСТРИ
     ГЬУЖУМНА

ГЬАЛАР  ХЦИ  ХЬАНВА

КАМЕРУНДА  ЧАНДИЛАЙ
гъил  къачунвай  боевикри  ар-
миядин  спецназдин  лагердин
патав кьве  къатан  теракт  кьиле
тухвана. Идан гьакъиндай  «Рей-

тер»  агенстводи хабар  гузва.Бое-
викри  уьлкведин  кеферпата  авай
Фотокол   шегьерда  чпин  акьалтIай
нагьакьан   крар  авуна. Абурукай
сада  лагердин  патав  гвай  Бар-
дин къенепата  вичи- вич  хъиткьи-
нарна.Теракт  кьиле  фидай  чIавуз
и  идара   инсанрив  ацIанвай. Къа-
ти  ванер акъатай  чкадихъ аскер-
ри  еримишай  чIавуз  хъиткьинар-
дай  кьвед  лагьай  шей  кардик
акатна. Нетижада  I2  кас  ислягь
агьалияр  ва  Чаддин  армиядин ас-
кервилин  са  къуллугъчи   телеф
хьана.

 Полицияди  тайинарнавай-
вал,  кьве  террористдални  неинки
чин,  гьакI  санлай   бедендин
кIалубар   масадбурухъай  тамамви-
лелди  кIевирдай  жуьредин  парта-
лар алай. Теракт  кьиле   тухунай
мукьвал  вахтаралди  вич «Боко Ха-
рам»  тIвар   алаз малум  яз хьайи
«Исламдин  государстводин»
«РагъакIидай  патан  Африкадин
вилаят»  дестедал  шак  фенва..
Нигериядин  сергьятдал алай  Фо-

токол  шегьерда  боевикри  вилик-
райни  чпин чIуру  ниятар  авай  гье-
рекатар  кьиле   тухвайди тир. ИкI,
4-февралдиз «Боко Харам»  тешки-
латдай  тир  исламистри  шегьердал
гьужумнай, амма  Камерундинни
Чаддин  аскерри абуруз  къулухъди
рум  ганай. А чIавуз  ислягь  агьа-
лийрикай  телеф  хьайибурун кьадар
виш  касдилай  алатнай. Террорист-
ри чкадин  мискIинни  чукIарнай.

УКРАИНАДИН  КЪУВАТ-
ДИХЪ  галаз  алакъалу   къурулуш-
ри  малумарайвал, Донбасда
яракьлу  чуьруьк  арадал атанвай
зонада    гьалар  хци  хьанва .
Fasedook-да ачухнавай  АТО-дин
(Украинадин  кьиблепата  кьиле
физвай  женгинин  гьерекатриз Ки-
евда  терроризмдиз  акси   опера-

ция  лугьузва) штабдин  чина  ха-
бар  гузвайвал,  ополченидин  ве-
килри  гуьлле  гун   акъвазарунин
къайдаяр  вишелай  гзаф  сефер-
ра  чIурна.

Аскервилин къуллугъчийри
тестикьарзавайвал,  тупарай,ми-

нометрай  ва  танкарай  гуьлле
гана.

 «Авдеевка,Опытное, Водя-
ное, Пески, Кирово, Новгородское,
Луганское  тIварар алай  агьали-
яр  яшамиш  жезвай  чкайра  АТО-
дин  къуватрин сенгерар  бандит-
ри  тешкилатрин  къати цIук  акат-
на»,-лугьузва  штабдин   малумат-
да.

 Къуватдихъ  галаз  алакъа-
лу   къурулушри  мадни  къейд
авурвал, Луганскдин  терефдихъ
Луганское  станица, Новотошков-
ское,Крымское, Трехизбенка  по-
селокар  гуьллейрин  цIук акатна .
Мариуполь  галай  терефдихъай
« анжах   Талаковка  ва  Никола-
евка  поселокрин  патарив  авто-
матрай  гуьлле  гана».

Гьа  са  вахтунда  вичи-вич
малумарнавай, Донецкдин  халкь-
дин  республикадин  векилри  тес-
тикьарзавайвал ,Украинадин
Яракьлу  къуватри гуьлле  гунин
нетижада  Горловкадин  кьве
агьалидал  хирер  хьана. Идан
гьакъиндай  «Донецкдин  цIийи  ха-
баррин агентстводиз»  шегьердин
администрациядин  патав  гвай
здровоохранениедин  отделдай
хабар  гана.

 Шегьердин  администраци-
ядин  информационно-  аналити-
ческий  отделдай  хабар  гайивал,
Горловкадиз  I5 –июлдиз  гуьлле
гана.

Алай  вахтунда  регионда
гуьлле  гун  акъвазарунин  къайда
кардик  квайди я.Ихьтин  икьрар-
дал атанвайди чпел  кьуд  уьлкве-
дин  (Украина,Россия, Германия,-
Франция)  регьберрин  20I5-йисан
февралдиз  Минскда  кьиле  фейи
гуьруьшдин  нетижайрал  асаслу
яз  къулар  чIугунай  документра
тестикьарнава. ИкI  ятIани , яракь-
лу  чуьруькдик  экечIнавай кьве  те-
рефдини  гуьлле  гун  акъвазару-
нин   къайда  чIурунай сада-садак
тахсирар  кутазва.

Чтобы каждый ребенок мог начать учебу в новом учебном году, каждый год в рамках реали-
зации Программы «СКОРО В ШКОЛУ!» наша организация объявляет о начале ежегодной Благо-
творительной акции «Скоро в школу!».

Акция заканчивается 10 августа.
Мы обращаемся к руководителям предприятий и организаций всех форм собствен-

ности, индивидуальным предпринимателям. Ко всем людям доброй воли. Ко всем, кому
не безразлична судьба детей-сирот, оказавшихся в трудной жизненной ситуации.

С Вашей помощью День знаний для ребят станет настоящим праздником!
А ваше личное участие в Акции поможет детям-сиротам, оказавшимся в трудной жизненной

ситуации, подготовиться к началу нового учебного года!
Реквизиты для пожертвований:
Дагестанское региональное общественное движение «Дагестан без сирот»
Юридический и почтовый адрес: 367026, г.Махачкала, ул. И.Казака, д.31, каб.405
ИНН 0562073423/КПП 057001001
р/с 40703810260320003018 в Дагестанском отделении ОАО «Сбербанк России» №8590/

0019; к/с 30101810600000000660
БИК 040702660; ОГРН: 1080500001350; ОКПО -86090099.
Если у Вас есть желание оказать благотворительную помощь конкретному ребенку или се-

мье, Вы можете получить дополнительную информацию по телефонам: 8-988-293-50-64; 8-928-
803-16-05.

                                                                                                                            Р.М.ОСМАНОВА,
                                                                                          директор ДРОД «Дагестан без сирот»

ДАГЕСТАНСКОЕ РЕГИОНАЛЬНОЕ ОБЩЕСТВЕННОЕ ДВИЖЕНИЕ
                                «ДАГЕСТАН БЕЗ СИРОТ»

Азадогълийрин юкьван школадин 9-класс  акьалтlарайдан
гьакъиндлай 2013-йисуз Сагбетов Надир Шахмирзеевичаз гайи
05-БВ-0116851-нумрадин аттестат квахьуниз килигна къуватда
амачирди яз гьисабин.

Советск хуьруьн СОШ акьалтlарайдан гьакъиндай 2004-йи-
суз Цахаева Саибат Гьабибулагьовнадиз гайи Б-1457101-нумра-
дин аттестат квахьуниз килигна къуватда амачирди яз гьиса-
бин.

Гъепцегьрин хуьруьн СОШ акьалтlарайдан гьакъиндай 1997-
йисуз Нагъметуллаев Нусрет Сергеевичаз гайи 0288107-нумра-
дин аттестат квахьуниз килигна къуватда амачирди яз гьиса-
бин.

«Самурдин сес» газетдин ва ООО «Самур» типографиядин кол-
лективри, яргъал йисара газетдин штатдик квачир мухбирвал авур,
гьуьрметлу коллега, малим

                                        Роман ИСАЕВ
кечмиш хьунихъ галаз алакъалу яз, рагьметлудан хизандиз ва

мукьва-кьилийриз дериндай хажалат чlугуналди башсагълугъвал гуз-
ва.

                    ФУТБОЛ

      ПЕРВЕНСТВО  РОССИИ.

     III-ДИВИЗИОН  ЮФО,СКФО

   «ЛЕКИ»                         УРАЛАН»

МАГАРАМКЕНТ                 ЭЛИСТА

29.07.20I5 г.

Начало: I7.00 часов

«ЛЕКИ»        «СПАРТАК- НАЛЬЧИК»

  МАГАРАМКЕНТ           НАЛЬЧИК

05.08.20I5 г.

Начало: I7.00 часов

       Стоимость билета- I00 рублей.


